
1. Cyflwyniad   

1.1. Paratowyd y Datganiad Dylunio, Mynediad a Chynllunio hwn i gefnogi'r broses o 

Ymgynghori Cyn Cyflwyno Cais i baratoi ar gyfer cais Cynllunio Llawn i ddatblygu Ysgol 

Gynradd newydd a Chanolfan Gymunedol yn y Bontnewydd.  

 

1.2. Roedd Ysgol Bontnewydd, mewn cydweithrediad gyda Chyngor Gwynedd, yn llwyddiannus 

i sicrhau arian llawn gan Lywodraeth Cymru drwy'r 'Her Ysgolion Cynaliadwy' i gaffael ysgol 

a chanolfan gymunedol newydd.   

 

Mae hon yn fenter a sefydlwyd gan Lywodraeth Cymru sy'n ceisio gwthio ffiniau caffael 

ysgolion yng Nghymru, gan hyrwyddo Carbon Sero Net ac arloesedd yn y sector addysg.  

 

Mae 3 ysgol wedi eu comisiynu i gyd, un yr un yn Ne, Canolbarth a Gogledd Cymru gyda'r 

bwriad o ddefnyddio'r 3 safle fel Astudiaethau Achos ar gyfer caffael adeiladau ysgolion yn 

y dyfodol. 

 

1.3. ⁠Mae Cynaliadwyedd ar flaen y gad yn y fenter ac mae'n cael ei adlewyrchu ymhellach gan 

ddyheadau Cyngor Gwynedd i ddod yn Garbon Niwtral erbyn 2030 a tharged y DU o 2050.    

 

1.4. Penodwyd TACP Architects gan Gyngor Gwynedd fel rhan o'r tîm dylunio i weithio ar y cyd 

gydag Ysgol Bontnewydd i ddatblygu cynigion ar gyfer cyfleuster ysgol newydd yn y 

gymuned.   

 

Bydd hyn yn cynnwys ysgol gynradd cyfrwng Cymraeg a chanolfan gymunedol fydd yn 

cymryd lle'r ddarpariaeth bresennol gydag adeilad newydd pwrpasol, deulawr yng nghwrtil 

y safle presennol.  

 

1.5. Mae'r cais sydd yn ymwneud â hwn yn cynnwys yr adeilad newydd a'r holl waith tirweddu 

allanol, newidiadau priffyrdd ac adeiladau strwythurau ategol fel lle i storio beiciau, lle 

storio gwastraff a thanciau chwistrellu.   

 

1.6. Bydd ardal newydd hygyrch i amryfal chwaraeon y tu allan i oriau arferol yr ysgol yn 

ychwanegu at y safle fel cyfleuster yn y gymuned ynghyd ag ystafelloedd cyfarfod a 

mannau i gynnal digwyddiadau.   

1.7. Bwriedir cael mynedfa gerbydol newydd gyda lle parcio newydd a mannau gollwng wedi 

eu dylunio i wella diogelwch cerddwyr ar y safle ynghyd â thriniaethau terfynau diogel a 

ffensio.    

1.8. Bydd yr adeilad ei hun yn cynnwys y ddarpariaeth isod; 

• Ysgol Gynradd Cyfrwng Cymraeg i 240 o ddisgyblion  

• Gofal Cofleidiol a Chylch Meithrin i hyd at 30 o ddisgyblion 

• Uned ADY Ychwanegol 

• Canolfan gymunedol gyda chapasiti ar gyfer 70 o bobl y tu allan i oriau'r ysgol ac 

20 yn ystod oriau arferol yr ysgol  

 

1.9. Y Manylion Cynllunio yw; 

Lleoliad y Safle: Ysgol Bontnewydd, Bontnewydd, Caernarfon LL55 2UF 

Cyfeirnod Grid : 248181 Dwyreiniad, 359953 Gogleddiad 

Yr Awdurdod Cynllunio yw: Gwynedd 

Math o Gais: Cynllunio Llawn, Cais Mawr  

Disgrifiad y Cais:  

Dymchwel adeiladau presennol yr ysgol ac adeiladu ysgol newydd a chanolfan gymunedol 

ynghyd â'r holl waith tirlunio allanol, ffordd fynediad ac addasiadau i'r maes parcio ceir. 

Yr holl driniaethau newydd i'r terfynau ac addasiadau i'r droedffordd i'r briffordd gyda 

ramp mynediad newydd i gerddwyr. Gosod yr holl strwythurau ategol gan gynnwys 

cysgodfannau beics, compownd gwastraff a thanciau chwistrellu ynghyd â'r holl offer 

chwarae allanol a MUGA fel sydd ei angen i gefnogi'r adeilad newydd.   

 

Fel sy'n ofynnol gan y Gorchymyn Cynllunio Gwlad a Thref (Gweithdrefn Rheoli Datblygu) 

(Cymru) (Diwygio) 2016, nod y datganiad cynllunio hwn yw ymdrin â'r materion isod;   

• Eglurhad o’r egwyddorion a’r cysyniadau dylunio sydd wedi’u defnyddio yn y 

datblygiad. 

• Arddangos y camau a gymerwyd i gloriannu cyd-destun y datblygiad a sut mae 

dyluniad y datblygiad yn ystyried y cyd-destun hwnnw. 

• Egluro'r polisi neu'r dull a fabwysiadwyd o safbwynt mynediad, a sut mae polisïau 

sy'n ymwneud â mynediad yn y cynllun datblygu wedi eu hystyried;  ac  

• Egluro sut bydd unrhyw faterion penodol a fedrai effeithio ar fynediad i'r 

datblygiad yn cael eu trin.   

2. Y Safle a’r Cyd-destun 

2.1. Lleolir yr ysgol bresennol ym mhentref Bontnewydd ac fe saif ger ochr afon Gwyrfai.   Gellir 

gweld safle'r datblygiad gyda llinell goch o'i amgylch yn y ddelwedd isod o'r awyr.   

 

2.2. Saif safle’r cais i'r de o gwrtil y pentref mewn ardal sydd bennaf yn ardal breswyl.  

Rhed afon Gwyrfai ar draws y terfyn deheuol gyda chefn gwlad agored / tir amaethyddol 

y tu hwnt.  

2.3. Mae mynediad i gerbydau o Ddôl Beuno ynghyd â throedffyrdd i gerddwyr.   Daeth traffig 

yn fater pryderus yn y blynyddoedd diwethaf gyda mwy o dagfeydd yn y gyffordd gyda'r 

A4871 yn enwedig yn ystod cyfnodau prysur pan fo disgyblion yn cael eu gollwng a'u codi.  

2.4. Mae lle cyfyngedig i barcio ceir ar gael i'r Gogledd o'r safle ond caiff hwn ei gyfyngu i staff 

yr ysgol ac nid yw'n cynnwys darpariaeth ar gyfer parcio gan y gymuned na staff y Cylch 

Meithrin.   

Y tu hwnt i'r lle parcio i staff, mae ymwelwyr a defnyddwyr eraill y safle yn parcio ar ochr 

y ffordd ar hyd Dôl Beuno a'r trac mynediad sy'n arwain at yr Adeilad Fictoraidd.    

Mae hon yn ffordd fynediad un lôn di-enw i gerbydau ac yn terfynu gyda phengaead (dead 

end) oherwydd y gwahaniaeth lefel gyda'r A4871 a'r briffordd.   

Er ei bod ym mherchnogaeth yr Awdurdod, mae'r ffordd fynediad hon yn darparu 

mynediad i eiddo preswyl cyfagos a bydd y ffordd yn cael ei chynnal.    

2.5. Mae'r safle datblygu yn cynnwys dau brif adeilad addysgu, ardal i amryfal chwaraeon, cae 

chwarae, maes parcio a mannau addysgu allanol gan gynnwys ysgol goedwig, perllan a 

gardd gegin fel y gellir gweld o ddadansoddiad y safle.    

2.6.  

 

2.7. Adeiladwyd prif adeilad yr ysgol yn ystod y 1970au ac erbyn hyn mae wedi dyddio ac mae 

ffabrig yr adeilad yn dioddef ac wedi dod i ddiwedd ei oes dylunio, ac nid yw'n gallu darparu 

amgylchedd addysgu addas yng nghyd-destun safonau dylunio presennol a ddisgwylir gan 

ysgolion yn y 21ain ganrif. ⁠ ⁠ 

2.8. Mae adeilad ysgol Fictoraidd unigol ar wahân sy'n cynnwys y Cylch Meithrin a 

darpariaethau cyfyngedig i'w defnyddio gan y gymuned.   

Mae ffabrig yr adeilad wedi dirywio dros nifer o flynyddoedd ac unwaith eto nid yw'n addas 

i gyfleuster cynaliadwy modern fel y disgwylir i'r math yma o adeilad.   

2.9. Yn allanol, mae'r safle yn elwa o fod yng nghyd-destun cefn gwlad gwledig gydag afon 

Gwyrfai i'r de a chaeau chwarae i'r gogledd-orllewin.  

2.10. Er bod y safle yn gymharol wastad, mae yna newid mewn lefel ar draws diagonal y 

Gogledd-orllewin / De-ddwyrain gyda'r safle yn disgyn tuag at yr afon.  

2.11. Mae terfyn yr afon wedi ei blannu yn dda gyda llinell o goed aeddfed sy'n cael ei wella 

ymhellach gydag ysgol goedwig, coed ffrwythau a gardd gegin i'r Gogledd-orllewin sy'n 

cael cryn ddefnydd gan ddisgyblion yr ysgol.    

2.12. Mae'r terfyn perchnogaeth yn ymestyn ymhellach i'r afon mewn rhan ac mae hyn yn 

amodol i Safle o Ddiddordeb Gwyddonol Arbennig ar wahân ac Ardal Cadwraeth Arbennig.   

2.13. Amcangyfrifir fod y tir sydd mewn perchnogaeth tua 12,247m² sy'n ymestyn i afon Gwyrfai 

i'r De.    

Gyda hynny mewn golwg, mae nifer o nodweddion a chyfyngiadau safle yn lleihau'r ardal 
ar gyfer datblygu i oddeutu 1.2 hectar yn amodol ar ddyluniad manwl o'r bwriad 
cyffredinol.  
 
Mae terfyn y llinell goch isod yn fras wedi ei seilio ar y lluniad o ran perchnogaeth. Mae 
cywirdeb y llinell goch i'r De a'r berthynas gyda'r afon hefyd yn amcangyfrif.   

 

 

 

 

 

 

 

 

 

 

 

 

 

2.14. Mae terfyn y datblygiad wedi ei gyfyngu ymhellach oherwydd bod CNC yn cynnal prif 

ddraen aflan sy'n dilyn glannau'r afon gyda rhyddfraint bob ochr sy'n cyfyngu'r datblygiad.   

Mae hyn yn arwain at orsaf bwmpio sydd angen mynediad ac yn cael ei chynnal a'i chadw 

gan eraill.  

⁠Mae is-orsaf bresennol angen mynediad drwy'r safle ac mae wedi ei lleoli i'r De Ddwyrain.  

2.15. Er bod y safle o bwysigrwydd hanesyddol lleol, mae'r arolygon archeolegol cychwynnol 

wedi penderfynu nad oes unrhyw bwysigrwydd a bydd briff gwylio yn cael ei gadw yn 

ystod y gwaith datblygu.   

3. Defnydd Presennol 

3.1. Mae'r safle wedi bod yn gartref i ysgol am nifer fawr o flynyddoedd ond ers hynny daeth 

yn anaddas ac yn annigonol i gwrdd ag anghenion cwsmeriaid i fynychu'r ysgol a chanolfan 

gymunedol, yn enwedig wrth ystyried safonau adeiladu presennol fel thermol, acwstig a 

chynllunio gofod derbyniol.      

3.2. Ar sail y safonau dylunio a nodwyd yn y 1970au, mae adeilad yr ysgol ei hun wedi cael ei 

addasu dros nifer o flynyddoedd i ymateb i ofynion newidiol yr ysgol a'r galw cynyddol ar 

leoedd yn yr ysgol leol.   

Mae cynyddu'r capasiti wedi arwain at amgylcheddau addysgu llai ffafriol.  Nid yw rhai 

dosbarthiadau er enghraifft yn manteisio o olau dydd naturiol nac awyru ac mae eraill nad 

ydynt yn hygyrch heb fynd drwy ddosbarth arall, gan achosi aflonyddwch. 

Mae'r gofod wedi'i gyfyngu gydag ystafelloedd dosbarth sydd y tu hwnt i'w capasiti wrth 

ystyried darpariaethau lles annigonol, storio a llety ategol.   

3.3. Er gwaethaf diffygion perfformiad o ran ysgogiad acwstig, thermol a gweledol trwy 

ddylunio, mae angen newid yr eiddo presennol.  

3.4. Nid yw neuadd yr ysgol yn ddigonol o ran graddfa i gefnogi unrhyw weithgareddau all-

gwricwlaidd fel cynnal cyngherddau Nadolig gan gyfyngu rhieni i un tocyn fesul disgybl.  

Mae'r rhain yn digwydd yn yr Adeilad Fictoraidd gan fod y neuadd yn fwy na'r un yn y brif 

ysgol ond yn dal yn annigonol.   

Cymhlethir hyn ymhellach gan lwyddiant cynhenid yr ysgol yn y celfyddydau perfformio, 

yn enwedig gyda'r Urdd lle fo band a chorau'r ysgol wedi bod yn llwyddiannus yn 

hanesyddol.  Mae hyn yn dyst o ystyried bod gofod ymarfer wedi'i gynnwys i ystafelloedd 

storio a choridorau gan fod y neuadd yn aml yn cael ei defnyddio gan eraill ac nad oes 

darpariaeth arall ar gael.    

3.5. Er bod galw am ofodau cyfarfod i gymunedau i amryfal grwpiau cymunedol neu ar gyfer 

hurio preifat, mae'r Adeilad Fictoraidd yn annigonol ac yn anghynaladwy o gofio am ffabrig 

gwael yr adeilad.    

Bu'n rhaid gwrthod ymholiadau oherwydd y lle cyfyngedig sydd yn yr Adeilad lle mae'r brif 

neuadd sydd fwyaf addas.  Cefnogir hyn gan gegin fach a darpariaethau llesiant cyfyngedig.   

Mae'r neuadd yn agored i'r cyhoedd ond dim ond y tu allan i oriau ysgol arferol gan fod 

darpariaeth gofal cofleidiol yn golygu bod angen ei defnyddio yn ystod y dydd, gan gyfyngu 

ar ei hapêl i grwpiau cymunedol ehangach.    

4. Cysyniad Dylunio  

4.1. Mae TACP Architects wedi bod yn gweithio ochr yn ochr â thîm dylunio ehangach i 

ddatblygu'r cysyniad a'r cynigion y mae'r cais hwn yn ymwneud â hwy.   

4.2. Y Brîff yw i;  

• Greu cyfleuster Carbon Sero Net.  

• Gwella cynaliadwyedd cymunedol trwy ddefnyddio mannau a rennir yn yr ysgol a 

gweithgareddau amserlennu i wneud y gorau o'r adeilad sy'n aml yn wag, yn enwedig 

y tu allan i'r flwyddyn academaidd.   

• Lleihau ôl troed carbon cyffredinol yr adeilad drwy ddefnyddio deunyddiau wedi'u 

hadennill a systemau adeiladu carbon isel i gyfyngu ar y gwariant ar draws cylch bywyd 

cyfan yr adeilad.  

• Datblygu rhaglen adeiladu i'r ysgol sy'n darparu ar gyfer; 

o Ysgol Gynradd Cyfrwng Cymraeg i 240 o ddisgyblion (yn cynnwys Meithrin i 30 o 

ddisgyblion)  

o Uned ADY Ychwanegol 

• Datblygu cyfleuster cymunedol sy'n gallu gweithredu yn rhannol yn annibynnol gan 

gadw'r cysylltiadau gydag adeilad yr ysgol a defnyddio cyfleusterau a rennir er mwyn 

darparu ar gyfer;  

o Cylch Meithrin i 30 o ddisgyblion 

o Darpariaeth ar gyfer clwb ar ôl ysgol a gofal cofleidiol  

o Canolfan gymunedol gyda chapasiti ar gyfer tua 70 o bobl y tu allan i oriau'r ysgol 

ac 20 yn ystod oriau arferol yr ysgol h.y. aelodau eraill o'r cyhoedd sydd ddim o 

fewn terfyn yr ysgol   

 

4.3. Wrth ymateb i her ysgolion cynaliadwy, yr amcan yw lleihau’r ôl troed carbon mesuradwy 

a chynhyrchu Adeilad Carbon Sero Net ond hefyd i annog a chynyddu cynaliadwyedd 

cymdeithasol fel cymuned yn y Bontnewydd. 

4.4. Mae dealltwriaeth y gall yr ysgol fel adeilad cymunedol ddod yn ganolfan i'r pentref y gellir 

ei defnyddio gan y gymuned drwy gydol eu hoes.   

O fynychu'r ysgol fel plant i ymweld â ffeiriau a chyngherddau ysgol neu ymgysylltu gyda 

digwyddiadau cymdeithasol ac iechyd yn y ganolfan gymunedol, nod yr adeilad yw dod yn 

ased i'r gymuned y tu hwnt i fod yn ysgol gynradd. 

⁠Er nad yw wedi ei ddiffinio na'i gynnig yn benodol mae potensial ehangach i gynyddu 

cydweithio â gwasanaethau iechyd a lles arall fel y rhwydwaith gofal iechyd lleol a/neu 

elusennau er enghraifft a allai elwa o ganolfan gymunedol ganolog.   

Nod y prosiect yw hyrwyddo traws ymgysylltu o ran y mannau cymdeithasol a rennir rhwng 

yr ysgol a'r gymuned ehangach, gan annog ymgysylltu cymunedol ymhellach gyda 

gweithgareddau'r ysgol, fel ffeiriau ysgol a chyngherddau.   

5. Gosodiad y Safle a Chrynswth  

5.1. Nododd y dadansoddiad cychwynnol o'r safle mai gosodiad strategol y safle presennol 

oedd yr un mwyaf ymarferol o ystyried bod y mynediad i gerbydau yn gyfyngedig o'r 

Gogledd-ddwyrain o Ddôl Beuno.  ⁠  

5.2. Oherwydd bod lle cyfyngedig i barcio ac i droi, ar hyn o bryd mae yna wrthdaro rhwng 
cerbydau a cherddwyr, yn arbennig yn ystod yr adegau prysuraf wrth ollwng a chodi 
disgyblion pan fo'r gyffordd a mynedfa'r safle yn profi tagfeydd peryglus.    

Yn aml, bydd disgyblion yn cael eu gollwng o gerbydau ar ochr y ffordd ac wedyn mae'n 
rhaid iddynt fynd ar hyd ffordd brysur lle mae risg uchel o wrthdaro gyda cherbydau sy'n 
troi.   

 

 

 

 

 

 

 

 

 

 

5.3. Er mwyn cyfyngu effaith cerbydau ar gyffordd yr A4871, cynigir llwybr mynedfa newydd i 
gerbydau i ganiatáu system grynhoi unffordd yn ystod y cyfnodau prysuraf wrth ollwng a 
chodi disgyblion.  

Bydd hyn yn cael ei reoli i'r Dwyrain drwy ddefnyddio'r ffordd fynediad bresennol i lawr i'r 
Bloc Fictoraidd.   

Bydd hyn wedyn yn ffurfio llwybr unffordd gan hefyd gynnal mynediad i eiddo preswyl a 
chyffordd ddwy ffordd ger Dôl Beuno.  

Wrth ddod i'r safle o'r De ddwyrain, bydd gan gerbydau fynediad i lôn ollwng disgyblion a 
/ neu faes parcio i staff/ymwelwyr. Mae'r llwybr unffordd yn caniatáu i gerbydau grynhoi 
yn y safle yn hytrach nag achosi tagfeydd ar ffordd Dôl Beuno.  ⁠  

5.4. Anogir symudiadau cerddwyr o'r terfynau Gogleddol a Dwyreiniol ynghyd â defnyddwyr y 
safle i gadw ar lwybrau llydan gan sicrhau bod symudiadau cerbydau a cherddwyr yn cael 
eu gwahanu cymaint ag y bo'n bosibl, gan leihau gwrthdaro posibl rhwng cerddwyr a 
cherbydau ar y safle.   

5.5. Bydd ramp newydd i gerddwyr i'r dwyrain fydd yn croesi'r gwahaniaeth mewn lefelau a 
welir rhwng y llwybr troed presennol sy'n mynd ar hyd yr A4871 a'r lefel is a welir ger 
mynedfa'r Bloc Fictoraidd presennol.    

5.6. Mae strategaeth y safle i'r datblygiad wedi ei lunio o amgylch y llwybr mynediad newydd i 

gerbydau gan adlewyrchu'r gwahanol raddfeydd o breifatrwydd yn yr adeilad.  

5.7. Mae'r ffordd fynediad yn y Gogledd Ddwyrain ynghyd â lle parcio a mynedfa teras sy'n 

agored i'r cyhoedd.   

5.8. Lleolir yr adeilad yng nghanol y safle sy'n caniatáu i'r ganolfan gymunedol i'r cyhoedd 

wynebu'r fynedfa gyhoeddus gyda gofodau preifat yr ysgol yn wynebu'r Gorllewin a'r De.  

Mae'r mannau a rennir a fedr gael eu hystyried fel mannau hyblyg wedi eu lleoli yn y canol 

gan roi mynediad i'r ddau grŵp allweddol o ddefnyddwyr.   

5.9.  Amlygir hyn yn y diagram isod ac mae’n cynnwys gwahanu'r safle a'r adeilad i wahanol 

raddfeydd o breifatrwydd a defnydd.    

Mae hyn yn caniatáu terfyn diogel a hyblyg o fewn yr adeilad yn dibynnu ar amser y dydd 

h.y. o fewn neu y tu hwnt i gyfyngiadau'r amserlen academaidd, fydd yn caniatáu i aelodau 

o'r cyhoedd i ddefnyddio'r mannau gwag o fewn yr ysgol y tu allan i oriau'r ysgol pan fo 

hynny'n ymarferol.  

 

 

 

 

 

 

 

 

 

 

 

 

5.10. Yn ystod yr astudiaethau crynswth cychwynnol a datblygu'r atodlen llety, cafodd yr 

uchelgais gynnar i gael dull mynediad 1.5 i'r ysgol ei gadael ynghyd â'r dyhead o gynnwys 

yr ysgol ar un llawr.   

⁠Er mwyn cyflawni hyn o fewn cyfyngiadau'r ardal ddatblygu, byddai angen lleihau nifer y 

cyfleusterau cymunedol ynghyd â diffyg sylfaenol o ran;  

• Darpariaeth barcio ar hyd y safle   

• Ardaloedd chwarae allanol yn unol â ‘Building Bulletin 99’   

• Nodweddion tirlunio digonol, yn enwedig o ran darparu'r holl nodweddion SUDs i 

ymateb i newid yn yr hinsawdd.   

 

Nodir hyn yn y braslun isod ac mae'n ffurfio rhan o ddyluniad y datblygiad i gyfiawnhau 

bod graddfa derfynol yn ysgol gynradd gydag un modd mynediad wedi ei rannu dros ddau 

lawr.  

 

 

 

 

 

 

 

 

 

5.11. Cysyniad arweiniol arall a ddatblygwyd o amgylch y llain galed allanol y gellid ei 
ddefnyddio ar gyfer gweithgareddau ymgysylltu cymunedol fel ffeiriau haf neu 
gyfarfodydd.   

⁠Daeth hyn i fod wrth ystyried cysyniad 'band stand' gyda'r syniad o greu amgylchedd 
sgwâr y dref o fewn terfynau'r safle, gan ddefnyddio'r safle ymhellach fel parc cymunedol 
sy'n agored i'r cyhoedd.  

Er bod y cysyniad bellach yn llai llythrennol yn y fersiwn bresennol, mae'r syniad yn parhau 
gan y gellid ehangu'r neuadd stiwdio ei hun i'r brif ysgol gan wedyn agor i deras mynedfa'r 
cyhoedd, gan ddefnyddio'r strydwedd yn ystod, er enghraifft, ffeiriau cyhoeddus neu 
gyngherddau.  

Er mwyn cefnogi hyn, bydd cae MUGA allanol yn cael ei ddylunio gyda lle parcio anffurfiol 
dros dro dan sylw fydd yn caniatáu mynediad anrheolaidd i gerbydau pan a phryd fo'r 
galw am le parcio yn angenrheidiol.   

Bydd rhwystrau digonol yn cael eu darparu gerllaw.       

5.12. Ynghyd â mannau cymunedol integredig a rennir yn adeilad yr ysgol, cysyniad allweddol 

oedd ail-gysylltu'r gymuned gyda'r afon a'r mannau a gynigir gan safle ysgol o'r math yma.   

Bydd llif y bobl drwy'r adeilad yn cael ei reoli'n ofalus mewn ymateb i wahanol lefelau 
diogelwch er hynny, nid yw'r adeilad yn rhwystr rhwng y prif ddrychiadau a'r coridorau 
naturiol i'r De a'r Gorllewin.   

Sefydlwyd echel allweddol i wella'r coridorau gwylio drwy'r adeilad i ailgysylltu'r afon a 
nodweddion ecolegol naturiol â defnyddwyr yr adeilad a'r gymuned fel y gwelir o'r braslun 
cysyniadol cynnar isod.   

 

 

 

 

 

 

 

 

 

 

 

5.13. Ystyrir yr adeilad fel cymorth addysgu i ddisgyblion yr ysgol ac mae defnyddio'r cysyniad 
'o'r ffynhonnell i'r môr' yn adlewyrchu safle'r cais, sef o fewn cyd-destun Eryri a'i 
agosatrwydd at afon Menai a Môr Iwerddon.    

Mae dŵr glaw yn casglu ar yr adeilad ac yn crwydro drwy'r safle cyn ei ail-gyflwyno i gwrs 
dŵr afon Gwyrfai.   

Mae'r coridorau gweledol a chysyniadol yn helpu i ddod â'r amgylchedd naturiol i'r adeilad 
ac yn cysylltu'r tu fewn gyda'r amgylchedd naturiol y tu allan.  

5.14. Datblygwyd ffurf a mas yr adeilad ar sail cynllun gosodiad sydd wedi ei ddylunio'n ofalus i 
hyrwyddo hyblygrwydd a diogelwch ar draws y grwpiau defnyddwyr allweddol gan hefyd 
gynnal y cysylltiadau gweledol i'r mannau allanol.    

5.15. Cadwyd y ffurf gyffredinol yn gymharol syml a chryno lle bo hynny'n bosibl gyda golwg i 
gynnal effeithlonrwydd i gyflawni datrysiad Carbon Sero Net.     

Mae'r diddordeb yn cael ei gadw drwy ddefnyddio deunyddiau a'r toeau amrywiol sy'n 
caniatáu golau naturiol ac awyru i ganol y cynllun.   

5.16. Bydd yr adeilad yn un deulawr gyda chymysgfa o doeau crib, gwastad a gwyrdd gyda 
therasau y gellir cael mynediad iddynt mewn rhai mannau.  

5.17. Mae ardaloedd gyda tho fflat unllawr yn caniatáu golau naturiol ac awyru i'r 
dosbarthiadau ar y llawr cyntaf a'r swyddfeydd ac mae uchder dwbl yn rhoi synnwyr o 
fawredd i'r neuadd a'r neuadd gymunedol sydd ei angen i gefnogi'r niferoedd mwy o bobl 
a gweithgareddau.  

5.18. Bydd uchder yr adeilad yn amrywio gyda'r paredau llawr cyntaf wedi eu gosod 4.6m 
uwchben FGL a llinell crib y llawr cyntaf ddim mwy na 11.5m uwchben FGL dros y neuadd.  

5.19. Mae'r adeilad yn ymateb i'r newid mewn lefel drwy gyflwyno llawr daear ar lefel wedi ei 
wahanu sy'n caniatáu mynediad i fannau addysgu allanol i bob ystafell ddosbarth.    

6. Cynigion  

6.1. Gellir gweld y cynllun arfaethedig isod  

 

 

 

 

 

 

 

 

 

 

 

 

6.2. Bwriedir cael mynedfa gerbydol newydd un ffordd o Ddôl Beuno fydd yn rhoi mynediad i 
feysydd parcio newydd a mannau gollwng.   

6.3. Anogir symudiadau cerddwyr o'r terfynau Gogleddol a Dwyreiniol ynghyd â defnyddwyr y 
safle i gadw ar lwybrau llydan gan sicrhau bod symudiadau cerbydau a cherddwyr yn cael 
eu gwahanu cymaint ag y bo'n bosibl,   

6.4. Mae'r Gogledd Ddwyrain yn agored i'r cyhoedd ac yn llunio mynedfa'r safle gyda lle parcio 

a llwybrau mynediad yn arwain i'r brif fynedfa.  

6.5. Lleolir yr adeilad yng nghanol y safle gyda'r ganolfan gymunedol yn wynebu'r Gogledd 

Ddwyrain ac yn darparu mynediad agored o'r meysydd parcio a lobi'r fynedfa.  

⁠Mae neuadd gymunedol yn ffinio â neuadd yr ysgol yng nghanol yr adeilad gan ganiatáu i'r 

gofodau hyn gael eu hagor i ba bynnag gyfeiriad yn dibynnu ar y defnydd sydd ei angen a 

gellir rhannu hyn rhwng gwahanol ddefnyddwyr yr adeilad.   

Mae'r Uned ADY a'r Cylch Meithrin wedi eu lleoli i'r De Ddwyrain sy'n golygu bod mannau 

mynediad penodol iddynt, eto o'r maes parcio gan hefyd gynnal mynediad i neuadd yr 

ysgol pan a phryd fo angen.   

Mae gweddill yr adeilad tua'r Gorllewin a'r De wedi ei bennu i'r ysgol ac yn cynnig 

mynediad i fannau chwarae allanol diogel a gofodau gweithgaredd.   

6.6. Lleolir y cyfleusterau cymunedol yn rhan ganol y safle gan ganiatáu cyfleusterau cyffredin 
y gellir eu rhannu, sy'n hygyrch i aelodau'r cyhoedd.   

6.7. O gofio am adeiladu'r ysgol mae angen y lefel uchaf o ddiogelwch, lleolir y cyfleusterau 
hyn i'r Gorllewin, gan ddarparu mynediad i fannau chwarae diogel tuag at y terfyn 
Gorllewinol.   

6.8. ⁠Drwy amserlennu, mae defnydd cyffredin o'r mannau cymunedol yn cynyddu yn ystod y 
diwrnod ysgol lle bo angen gyda gofal cofleidiol ac anogir defnydd o neuadd yr ysgol y tu 
allan i oriau ysgol.   

6.9. Hefyd, anogir y defnydd o ardaloedd chwarae yr ysgol a'r llain chwaraeon gan aelodau o'r 
gymuned y tu allan i amserlen arferol yr ysgol ac mae'r rhain wedi eu lleoli i'r Dwyrain, 
gan leihau effaith unrhyw sŵn neu oleuadau.    

 

 

 

 

 

 

 

 

 

 

7. Cymeriad ac Edrychiad Arfaethedig 

7.1. Datblygwyd estheteg modern i roi hunaniaeth newydd i Ysgol Bontnewydd a'r Ganolfan 
gan hefyd fod yn sympathetig i'r cyd-destun naturiol a hanes yr ysgol yn y pentref.  

7.2. Mae'r adeiladau preswyl cyfagos yn rhai domestig o ran eu graddfa ac maent yn bennaf 
yn rhai deulawr gyda thoeau crib wedi eu gorffen efo llechi.    

Mae'r waliau allanol unai wedi eu rendro neu wedi eu chwipio efo rendr a gorffeniad 
wedi'i beintio.   

7.3. Bydd yr adeilad newydd yn cael ei osod yn ôl o'r terfyn gyda defnyddwyr yn dod i'r safle ar 
hyd y ffordd fynediad newydd, yn lleihau effaith weledol yr adeilad newydd o Ddôl Beuno.   

7.4. Cafodd y ffurf gyffredinol ei datblygu i fod yn gryno gydag elfennau unllawr (wedi ei 
gyfyngu i gegin yr ysgol a chyfleusterau cymunedol) ac elfennau yn ddeulawr i'r blociau 
addysgu a llety staff.    

Mae'r neuadd yn ddwbl yr uchder gyda'r neuadd gymunedol sy'n ffinio hefyd yn manteisio 



DYDDIAD: 04/09/2024 ADOLYGIAD: 1 TUDALEN 18 o 31 

 

  Campws Cymunedol Bontnewydd 
Datganiad Dylunio, Mynediad a Chynllunio  

Rhif Gwaith:   23012 

Dyddiad CyhoeddiCyntaf: Awst 2024 

 

o do crib bwaog (1.5 llawr o uchder).     

7.5. Cafodd y dewis o ddeunyddiau ei yrru drwy gyflwyno egwyddorion bioffilig i'r cynllun 
ynghyd â'r gofyn i ostwng y carbon ymgorfforedig cymaint â phosibl, gan hyrwyddo 
deunyddiau naturiol a chynaliadwy.     

7.6. Mae gan Gyngor Gwynedd ddyhead i gyrraedd Sero Net erbyn 2030 ac mae mynd i'r afael 
â deunydd gwastraff a gynhyrchir gan stoc adeiladau segur yn fodd o ostwng gwariant ar 
garbon deunyddiau newydd gan hefyd ostwng faint o wastraff sy'n cael ei gyfeirio i 
dirlenwi.   

 
7.7. Ar y cyd ag arbenigwyr yr Economi Gylchol ac arbenigwyr dymchwel mae'r ysgol bresennol 

wedi cael ei hasesu ar gyfer ei datgymalu.     
 

Oherwydd y stoc adeiladau sylweddol sydd ym mherchnogaeth yr Awdurdod, ategwyd 
adeilad Ysgol Fictoraidd  at hyn sydd wedi ei leoli ym Mangor.   
 
Mae Ysgol Glanadda yn cael ei dymchwel fel rhan o gais a phrosiect datblygu ar wahân 
ond ystyrir ei bod yn addas i ddarparu deunyddiau ychwanegol ar gyfer Bontnewydd.     

 
⁠Felly, yr adeiladau sydd wedi eu pennu i'w dymchwel yw;  

• Adeilad presennol yr Ysgol (ar y safle)  
• Y Bloc Fictoraidd presennol (ar y safle)  

 
• Ysgol Glanaddda, a leolir y tu allan i'r safle ym Mangor, sydd i'w dymchwel ac y tu 

hwnt i gwmpas y cais hwn.   
 

7.8. Datblygwyd bwydlen o ddeunyddiau ynghyd ac amcan o faint o ddeunyddiau fydd eu 
hangen i ganiatáu i'r tîm dylunio ailddefnyddio'r deunyddiau gaiff eu hadfer yn ffabrig yr 
adeilad newydd. 

7.9. O ystyried yr heriau technegol sy'n gysylltiedig gyda ailddefnyddio deunyddiau sydd 
wedi'u hadfer a'r amserlenni dan sylw i raglennu'r gwaith dymchwel, fe benderfynwyd 
mai'r prif ddeunyddiau i'w hailddefnyddio yn yr adeilad newydd fydd;  

• Llechi to Cymreig   
• Gwaith brics coch (imperial)   
• Bydd concrid, 'hardcore' wedi'i adfer a gwaith brics o ansawdd gwael yn cael eu 

malu a'u defnyddio mewn wal newydd o bridd cywasgedig.  
Bydd hyn yn darparu mas thermol i reoli tymheredd mewnol ac ansawdd yr aer yn 
yr adeilad.  

• Bydd ategion to, tulathau a distiau presennol yn cael eu hail-ddefnyddio yn y 
neuadd gymunedol.  

• Byddwn yn adfer pren o ansawdd da a'i ddefnyddio fel pren fydd ddim yn cymryd 
pwysau a chladin addurnol i waliau mewnol. 
 

7.10. Mae'r deunyddiau hyn hefyd yn cyd-fynd â'r cyd-destun oddi amgylch a byddant yn cael 
eu defnyddio i greu hunaniaeth fodern, newydd.   

 
7.11. Mae'r neuadd gymunedol yn wynebu'r fynedfa newydd a bydd yn ffocws i'r prif fdrychiad.   

Mae'r to crib yn adlewyrchu arddull ac estheteg Fictoraidd presennol yr adeilad Fictoraidd 

(sydd i fod i gael ei ddymchwel) ac fe'i ffurfir gan ddefnyddio tulathau to o strwythur wedi'i 
adfer o Ysgol Glanadda a leolir ym Mangor sydd hefyd mewn arddull Fictoraidd.  

Oherwydd y gwaith rhaglennu a chamau y gwaith llety dros dro, nid yw'n bosibl 
ailddefnyddio'r adeilad Fictoraidd ar y safle.    

Mae defnyddio Glanadda yn galluogi yr un egwyddor estheteg ac unioni carbon ond hefyd 
yn caniatáu i'r adeilad presennol gael ei ddefnyddio fel adeilad addysgu dros dro yn ystod 
y cyfnodau adeiladu.   

Bydd wedyn yn cael ei ddymchwel gan adfer y deunyddiau o brosiectau eraill neu eu 
hailgylchu i'w cynnwys yn y gadwyn gyflenwi.  

 

 

 

 

 

 

 

 

 

 

 

7.12. Mae'r cyfeiriad gweledol yma'n cael ei gryfhau ymhellach gan y deunyddiau allanol fydd 
yn cynnwys llechi naturiol sydd wedi eu hadfer a gwaith brics coch imperialaidd, eto o 
Ysgol Glanadda.   

Gan y bydd ffrâm bren yn ffurfio'r strwythur cynradd, bydd y brics imperialaidd yn ffurfio'r 
cladin allanol.  

I wella cymeriad Pensaernïol y ffasâd newydd, bydd y brics yn cael eu gosod mewn patrwm 
bond unigryw, i ganiatáu i rai o'r brics gael eu gosod yn amlwg ar lefel uchel, gan greu 
diddordeb modern a chadarnhau'r syniad na fydd y brics bellach yn cael eu defnyddio er 
mwyn cymryd pwysau.   

Bydd y gwaith brics yma wedyn yn ymwneud â'r wal meingefn a welir gyferbyn â'r brif 
fynedfa fydd yn ei dro yn dod yn wal pridd cywasgedig pan fydd yn fewnol.   

Mae'r wal meingefn yn dilyn yr echel gynradd drwy'r adeilad, gan fynd allan tua'r De a 
wynebu'r afon.  

Er mwyn cynnal yr echel hon, bydd y wal meingefn yn parhau yn ddeulawr ond mae wedi 

ei hymdreiddio i ganiatáu i olau naturiol daflu cysgodion cywrain ar yr adeilad y tu cefn.  

 

 

 

 

 

 

 

 

 

 

 

 

 

 

 

 

 

 

 

 

 

7.13. Mae'r elfennau deulawr wedi eu cladio hefyd gyda llechi wedi eu hadfer ond yn cael eu 
defnyddio fel teils wal, gan fod yn orchudd cladin ar y waliau allanol.   

⁠Mae'r strategaeth yn caniatáu ailddefnyddio deunydd naturiol mewn ffordd fodern, gan 
gyd-fynd â'r rhaniad naturiol wyneb bloc llechi ar lefel isel.  Defnyddir hyn ble fydd y llechi 
yn fregus. 

O gael to un-rhediad, bydd y toeau crib ar yr elfennau deulawr yn cael eu defnyddio ar 
gyfer paneli ffotofoltaidd ac felly dim ond ychydig o'r gorchudd fydd yn weladwy.  Bydd yn 
ddeunydd un haen, a ddefnyddir gyda chaeadau metel miniog wedi eu gwthio, gan fod y 
grib sydd ei hangen i lechi naturiol 20% yn fwy serth, gan gynyddu mas yr adeilad yn ddi-

angen.    

 
 
 
 
 
 
 
 
 
 
 
 
 
 
 
 
 
 
 

 
7.14. Mae risg cynhenid yn gysylltiedig gyda mabwysiadu'r egwyddor yma gan nad ydym yn 

gwybod beth yw graddfa’r deunyddiau sydd ar gael (yn addas i'w hailddefnyddio) hyd nes 

bod y broses ddymchwel wedi ei chwblhau.   

O'r herwydd, efallai y bydd yn ofynnol i unioni unrhyw ddiffyg gyda deunyddiau 

ychwanegol cyfatebol a ddaw o fan arall.     

7.15. Bydd y deunyddiau hyn gaiff eu hadfer yn cyd-fynd gyda deunyddiau sy'n isel o ran cynnal 

a chadw megis  

• Rendr calch 

• Arwyneb wedi ei hollti o waith bloc llechi naturiol  

• Cladin pren wedi'i drin a'i selio megis Accoya 

• Ffenestri a drysau o bren cyfansawdd ac alwminiwm 

• Lwfrau pren ac alwminiwm efo sgrin i beiriannau ac offer mecanyddol a osodwyd 

ar ben y to  

• ⁠Balwstradau a giardiau efo sglein 

 

7.16. O ystyried y cymhlethdodau wrth amcangyfrif argaeledd deunyddiau, mae'r dyluniad 

wedi'i ddatblygu i ganiatáu amnewid deunyddiau ar gyfer dewisiadau amgen newydd heb 

gyfaddawdu'r adeilad os a lle bo angen.   

Bydd yr holl ddeunyddiau a thriniaethau ffasâd newydd y gallai fod eu hangen i ategu 

deunyddiau presennol yn cynnal Asesiad Carbon i sicrhau eu bod yn cael yr effaith leiaf ar 

ôl troed carbon cyffredinol yr adeilad.  

Bydd yr asesiad hwn yn pennu ac yn dylanwadu ar y dewis terfynol o ran deunydd. O'r 

herwydd, mae'r triniaethau ffasâd a ddangosir yn y cais i'w hystyried yn gysyniadol ar hyn 

o bryd.   

7.17. Yn fewnol, bydd cymeriad yr adeilad yn deillio o ddefnyddio egwyddorion Bioffilig a'r 

defnydd o ddeunyddiau naturiol a/neu ddeunyddiau wedi'u hailgylchu gyda golygfeydd 

drwodd i'r mannau allanol.  

7.18. Man allweddol fydd prif neuadd yr ysgol fel y trafodwyd yn flaenorol.  Bydd hon yn ddwbl 

yr uchder gyda phared mewnol deublyg newydd yn ei chysylltu â'r Neuadd Gymunedol.   

Bydd gan hon wedyn wydr allanol fydd yn caniatáu i'r holl le agor i'r teras allanol pe bai 

digwyddiadau cyhoeddus yn cael eu cynnal.   

 

 

 

 

 

 

 

 

 

Golygfa wrth edrych o'r brif neuadd drwodd i'r neuadd gymunedol a'r teras allanol y tu 

hwnt.   

Bydd y neuadd gymunedol yn manteisio o ailddefnyddio strwythur presennol y to o Ysgol 

Glanadda fel y gellir gweld isod.  

7.19. Bydd pob ystafell ddosbarth yn elwa o olygfeydd a mynediad uniongyrchol i fannau dysgu 

allanol o'r ystafell ddosbarth gyda phob un ond 2 gyda golygfa o derfyn yr afon i'r De.   

 

 

 

 

 

 

 

 

 

 
7.20. Mae rendr calch yn cwblhau'r elfennau unllawr gyda chladin pren wedi'i drin wedi'i osod i 

weddill yr elfennau deulawr.   
 
7.21. Bydd y gwydr sy'n wynebu'r de yn cael ei warchod drwy ddefnyddio pren 'brise soleil' sy'n 

cynnwys fframiau pren/alwminiwm.   
 
 
 
 
 
 



DYDDIAD: 04/09/2024 ADOLYGIAD: 1 TUDALEN 24 o 31 

 

  Campws Cymunedol Bontnewydd 
Datganiad Dylunio, Mynediad a Chynllunio  

Rhif Gwaith:   23012 

Dyddiad CyhoeddiCyntaf: Awst 2024 

 

 
 
 
 
 
 
 
 
 
 
 
 
 
 
 
 
 
8. Hygyrchedd y Safle - Cerbydau a Cherddwyr  

8.1. Mae cadw safle'r ysgol yn cynnal adnabyddiaeth fanwl a'r llwybrau mynediad presennol. 

Yn gyffredinol, bydd disgyblion yn cyrraedd mewn car a byddant yn mynd i mewn i'r safle 

drwy system unffordd y gellir ei chyrraedd o Ddôl Beuno gan leihau tagfeydd casglu a 

gollwng ar y briffordd. ⁠  

8.2. Oherwydd y lled cyfyngedig a gynigir gan y llwybr mynediad newydd, bydd cerbydau mwy 

yn cynnwys cerbydau 'sbwriel, cerbydau argyfwng a bysys ysgol anaml yn dal i ddefnyddio 

Dôl Beuno. Bydd y fynedfa bresennol yn cael ei haddasu i ganiatáu allanfa ddwy ffordd i 

ran ogleddol y maes parcio gan ganiatáu mynediad anaml i gerbydau mwy sydd ddim yn 

gallu troi trwy fynedfa'r Dwyrain.  ⁠   

8.3. Bydd y danfoniadau i'r gegin o ymyl y palmant a'r nwyddau wedyn yn cael eu cludo i'r gegin 

y gellir cael mynediad iddi o'r Dwyrain. Mae gwastraff yn cael ei storio mewn compownd 

gyda chynwysyddion yn cael eu symud allan er mwyn eu casglu ar y diwrnodau penodol.  ⁠  

8.4. Bydd 46 llain parcio i staff ac ymwelwyr gan gynnwys 2 lain hygyrch a 6 llain i gerbydau 

trydan.  

8.5. Mae modd cyrraedd safle'r cais drwy'r rhwydwaith cludiant cyhoeddus ac mae hefyd yn 

elwa o lwybr beics cyfagos Lôn Eifion. Bydd cyfleuster diogel dan do yn cael ei ddarparu i 

barcio beics ar safle'r cais, yn agos at y fynedfa.  ⁠ 

8.6. ⁠Mae'r safle yn elwa o rwydwaith da o droedffyrdd rhwng y safle a'r ardaloedd preswyl 
cyfagos sydd i'r gogledd, fodd bynnag, ar hyn o bryd mae hyn wedi'i gyfyngu ar ffin y safle, 
yn enwedig i'r De Ddwyrain.   Bydd ramp mynediad newydd yn cael ei ddarparu i ganiatáu 
traffig troed o'r Gogledd a'r De Ddwyrain gan gynyddu diogelwch cerddwyr ac annog 
cerdded i'r safle. ⁠   

8.7. Os bydd digwyddiadau cyhoeddus yn mynnu bod yna nifer fwy na'r arfer o gerbydau ar y 

safle, bydd y maes MUGA newydd yn cael ei ddylunio i ganiatáu parcio anaml ar y llain 
galed. Bydd hyn yn anffurfiol ac yn cael ei ddefnyddio yn ôl disgresiwn yr ysgol.    

 

 

 

 

 

 

 

 

 

 

9. Symudiadau cerddwyr i’r, oddi yno ac oddi mewn iddo 

9.1. Mae gwahanu clir rhwng traffig cerddwyr a cherbydau yn cael ei gynnal o fewn y safle gyda 
llwybrau troed hael yn arwain at y brif fynedfa. Mae hyn i'r Gogledd o'r adeilad a bydd ar 
agor i'r cyhoedd ac yn ffurfio mynedfa a rennir i'r ysgol a'r ganolfan gymunedol.  ⁠ 

9.2. Mae gofod anffurfiol yn ffurfio lobi a rennir sy'n hygyrch o'r prif ddrysau. Cynigir cyfleuster 
newid llawn gyda'r bwriad o gofnodi darpariaethau o'r fath ar gofrestr. ⁠  

9.3. Lleolir y ganolfan gymunedol ar y llawr gwaelod yn unig sy'n cynnwys neuadd gymunedol, 
mannau cyfarfod, llesiant a mannau storio.   

9.4. Mae'r Cylch Meithrin a'r ADY yn elwa o ail fynedfa i'r De Ddwyrain ond ni fydd yn hygyrch 
i ymwelwyr heb awdurdod.    

9.5. Unwaith y bydd rhywun y tu fewn i lety'r ysgol, bydd y llawr gwaelod yn hollti i ddarparu 
ar gyfer y lefelau tir allanol. Mae hyn yn ffurfio gwahaniaeth mewn lefel o 450mm yn y 
gofod atriwm fydd yn cael ei dramwyo gyda ramp a neu risiau mynediad. ⁠  

9.6. Mae'r dosbarthiadau meithrin a'r dosbarth derbyn ar y llawr gwaelod uchaf wrth ymyl y 

Cylch Meithrin gyda'r ystafelloedd dosbarth i fabanod a 2 ddosbarth iau ar y llawr isaf.   

9.7. Mae'r disgyblion hynaf ym mlynyddoedd 5 a 6 wedi eu lleoli ar y llawr cyntaf ynghyd ag 

ystafelloedd staff a gwasanaethau’r adeilad fel ystafelloedd peiriannau.  

9.8. Ceir mynediad i'r llawr cyntaf o risiau llety o fewn yr atriwm ond fe'i gwasanaethir hefyd 

gan lifft diogel pe bai angen. Byddai hyn ar gyfer staff a/neu unigolyn yn unig ac nid at 

ddefnydd cyffredinol yr ysgol.  ⁠  

9.9. Mae'r holl ystafelloedd dosbarthiadau yn elwa o fynediad gwastad i'r mannau addysgu 

awyr agored. Er bod y rhan fwyaf ar y llawr gwaelod, mae'r ystafelloedd dosbarth iau ar y 

llawr cyntaf yn mynd allan i'r mannau gweithgareddau ar y llawr cyntaf. Caiff y rhain eu 

sgrinio gan ardaloedd o doeau gwyrdd wedi'u plannu a giard gwydr.   ⁠ ⁠    

10. Cynaladwyedd Amgylcheddol 

10.1. Mae'r DU am i'w sector adeiladu gyrraedd Carbon Sero Net erbyn 2050 gyda Chyngor 

Gwynedd ymhellach yn dyheu i gyrraedd Sero Net erbyn 2030.  

10.2. Gan gyfeirio at y Map Llwybr i Adeiladau Di-garbon yng Nghymru, mae targedau carbon 

wedi'u hymgorffori ar gyfer adeiladau yng Nghymru yn:  

• 800kg/m² yn 2021 

• 600kg/m² yn 2025 

• A 350kg/m² erbyn 2030 

 

Yn y Bontnewydd y targed yw rhagori ar y 600kg/m² gan anelu i leihau hyn cyn belled ag 

y bo'n ymarferol gyda golwg ar dargedau 2030. 

 

10.3. Mae'r adeilad yn cael ei ddylunio i gyflawni Carbon Sero Net o ran ei ddefnydd gyda golwg 

i fod yn allforiwr net o ynni gwarged i'r grid cenedlaethol. Bydd hyn yn cael ei gynhyrchu 

drwy ddefnyddio paneli ffotofoltaidd wedi eu gosod ar yr adeilad a phyrth ceir. ⁠   

10.4. Ymhellach, bydd yr adeilad yn cyflawni achrediadau Gwych BREEAM ac Adeiladu gyda 

Natur.   

10.5. Bydd y defnydd o ynni yn cael ei leihau pan gaiff ei ddefnyddio trwy dargedu perfformiad 

thermol uchel sy'n cael ei gysylltu fel arfer gyda safonau Passivhaus a gosodiadau mewnol 

sy'n defnyddio ynni isel. Bydd systemau rheoli adeiladu deallus yn rheoli awyru naturiol 

gydag adferiad gwres i wneud y gorau o lefelau cysur.  ⁠ 

10.6. Mae cadwraeth deunydd ac economi gylchol deunyddiau adeiladu ar hyd oes yr adeilad 

yn bwysig wrth ystyried yr Asesiad Carbon Gydol Oes a fydd yn cael ei leihau cyn belled ag 

y bo'n ymarferol.   

10.7. Cydnabuwyd ers amser oherwydd y diwydiant adeiladu bod newid yn yr hinsawdd yn cael 

effaith hanfodol ar yr amgylchedd.   

Yn 2012, cynhyrchodd y DU 200 miliwn tunnell o wastraff a phriodolwyd 50% ohono i'r 
diwydiant adeiladu ac roedd yn cyfrif am 45% o allyriadau CO²e. Roedd llawer o'r deunydd 

hwn yn addas ar gyfer naill ai ailddefnyddio neu ailgylchu.  ⁠ 
 
Er mwyn cyfyngu effaith hyn ar draws Gwynedd, mae'r prosiect yn ymdrechu i ddechrau 
ystyried yr economi cylchol, yn enwedig y deunyddiau a fyddai fel arall yn mynd i dirlenwi.   

Fel y trafodwyd ar wahân yn yr adroddiad hwn, mae adeiladau'r ysgol bresennol ynghyd 
ag Ysgol Glanadda wedi'u hasesu ac mae disgwyl iddynt gael eu dymchwel gan greu banc 
deunyddiau fydd ar gael i'w hailddefnyddio o fewn datblygiad newydd yr ysgol.   
 
Mae hyn yn caniatáu lleihau'r carbon cyffredinol sydd wedi'i ymgorffori yn sylweddol gan 
fod y deunyddiau a'r cydrannau yn gwrthbwyso carbon cynhenid sydd eisoes wedi'i wario 
o fewn ei ddefnydd blaenorol.   

10.8. Er nad yw'n ymarferol i ailddefnyddio'r holl ddeunyddiau a adferwyd o'r broses 
ddymchwel, bydd y rhai na ddefnyddir yng nghynllun Bontnewydd yn cael eu dosbarthu 
yn ôl i'r gadwyn gyflenwi neu eu hailddefnyddio mewn prosiectau eraill yn stoc adeiladau'r 
Cyngor.   

10.9. Bydd yr holl ddeunyddiau atodol newydd yn cael eu dewis gyda'r carbon corfforedig 
mewn golwg, gan ddefnyddio'r gwariant carbon fel ffactor penderfynu beirniadol ar ei 
defnydd yn yr adeilad.  Mae hyn yn ymestyn o uwch strwythur a ffabrig yr adeilad hyd at 
y deunyddiau gorffenedig.   Bydd y rhain yn cynnwys; 

 

• Ffrâm bren gydag insiwleiddiad thermol chwyth i'r waliau allanol. 

• Deunyddiau wedi'u hadfer a'u hachub ar gyfer yr amlen allanol ac aelodau 

strwythurol atodol.  

• Rendrau allanol naturiol ac anweddol a sgridiau llawr i annog yr adeilad i fedru 

anadlu. Bydd hyn yn helpu i reoleiddio'r amgylchedd mewnol ac yn helpu i 

amsugno llygryddion aer fel VOCs. ⁠  

• Deunyddiau cladin allanol sydd angen lleiafswm o waith cynnal a chadw. 

 

10.10. Bydd y defnydd o goncrid yn cael ei gadw i'r lleiafswm ond lle bo angen, bydd datrysiad 

carbon isel yn cael ei ddatblygu.   

 

10.11. Bydd yr adeilad hefyd yn mabwysiadu egwyddorion dylunio sylfaenol i helpu i leihau'r 

llwyth ynni cyffredinol tra'n cynnal lefelau cysur mewnol.  

10.12. Mae wedi ei gyfeirio i'r Gogledd / De i gynorthwyo gyda gwneud y gorau o olau dydd 

naturiol gyda'r gwydr deheuol yn cael ei ddiogelu gyda 'brise soleil' i warchod rhag gor-

gynhesu ynghyd ag uchafu Gwerthoedd-U.  

10.13. Mae awyru naturiol wedi'i optimeiddio gyda lwfrau sy'n agor a systemau adfer gwres 

deallus i ystafelloedd dosbarth gyda'r atriwm canolog yn elwa ymhellach o ffenestri lefel 

uchel sy'n agor, gan annog awyru goddefol naturiol.   

10.14. Bydd amlen thermol yr adeilad yn cael ei dylunio i ragori ar y safonau presennol gyda 

chyfradd athreiddedd aer isel iawn, gan gynyddu effeithlonrwydd thermol ymhellach. 

10.15. Dyluniwyd yr atriwm canolog i helpu rheoli tymheredd yr adeilad drwy gyflwyno mas 
thermol.   

Bydd hwn yn cael ei adeiladu gan ddefnyddio'r un technegau fel pridd cywasgedig er 
hynny, yn yr achos hwn, bydd yr agredau yn dod o ddeunydd dymchwel mâl a adferwyd 
o safleoedd eraill.   

Yna bydd clai lleol yn cael ei ychwanegu fel deunydd rhwymol a bydd yn cael ei gywasgu 
ar y safle i ffurfio waliau strwythurol o fewn ardal yr atriwm canolog.  

10.16. Bydd PVau wedi'u gosod ar adeiladau sy'n wynebu'r De gwirioneddol i wneud y gorau o 
olau'r haul, gan gynyddu allbwn i gyfrannu at fod yn allforiwr net i'r grid.   

Bydd y PVs yn cael eu gosod ar y toeau crib ac o fewn y toeau gwyrdd gwastad gan elwa 
o'r ardaloedd a blannwyd i leihau gwres a chynyddu effeithlonrwydd thermol y paneli.   

Bydd y PVau yn cael eu gosod ar y to gan eu hategu ymhellach gan byrth ceir pwrpasol gan 
osod y PVau ar strwythurau yn y maes parcio.     

10.17. Paratowyd strategaeth SUDS llawn ond bydd dŵr wyneb yn bennaf yn cael ei gasglu, ei 
drin a'i wanhau ar y safle gyda gollyngiadau presennol yn cael eu cadw lle bo hynny'n 
bosibl. Ar hyn o bryd mae'r rhain yn cael eu rhyddhau i afon Gwyrfai a byddant yn cael 

eu cadw lle bo hynny'n bosibl.  ⁠  

10.18. Bydd toeau gwyrdd yn cyfrannu at wella bioamrywiaeth ac yn helpu i reoleiddio symudiad 
dŵr wyneb drwy'r safle gan ei drin cyn iddo fynd i mewn i'r rhwydwaith.  

10.19. Mae'r adeilad i'w ddefnyddio fel ysgogiad gweledol a chymorth addysgu sy'n cefnogi'r 
cwricwlwm cenedlaethol wrth symud ymlaen. Mae technolegau adnewyddadwy i'w 

gweld gan ganiatáu i ddisgyblion wylio a dysgu amdanynt. ⁠ 



DYDDIAD: 04/09/2024 ADOLYGIAD: 1 TUDALEN 29 o 31 

 

  Campws Cymunedol Bontnewydd 
Datganiad Dylunio, Mynediad a Chynllunio  

Rhif Gwaith:   23012 

Dyddiad CyhoeddiCyntaf: Awst 2024 

 

Mae dŵr yn arbennig, mewn perthynas â'r cylch dŵr, yn ystyriaeth allweddol er budd yr 
afon.   

Mae defnyddio'r SUDS yn nodwedd o amgylch yr adeilad fel mannau chwarae a 
gweithgareddau yn caniatáu dysgu gweledol yn ystod glawiad eithafol gan fod y basnau 
yn gweithredu fel nodweddion gwanhau dŵr storm sy'n weladwy i ddisgyblion.   

 
11. Llygredd Sŵn  

11.1. Bydd yr holl beiriannu sy'n cynhyrchu sŵn sy'n gysylltiedig â'r datblygiad arfaethedig yn 

cael eu dylunio i sicrhau nad yw terfynau sŵn sy'n gadael ddim yn fwy na'r rhai sydd yn yr 

asesiad effaith sŵn. 

11.2. Bydd camau lliniaru acwstig addas yn cael eu hymgorffori yn nyluniad yr adeilad, 

peiriannau'r gwasanaethau a lleoliadau sy'n amodol i weithgarwch gweithredol.   

12. Goleuadau 

12.1. Mae strategaeth goleuadau yn cyd-fynd â'r cais. Mae hon yn cyfyngu ar oleuadau sy'n 

disgyn yn y safle, gan wynebu i mewn ac i lawr i atal goleuadau rhag syrthio ar eiddo 

preswyl cyfagos. ⁠ 

12.2. Mae'r ystafelloedd dosbarth wedi'u dylunio i wneud y mwyaf o olau dydd naturiol gyda 

golygfeydd i'r mannau addysgu allanol a'r coridorau ecolegol tua'r Ffin Ddeheuol.  

13. Dogfennau Cefnogol 

13.1. Cefnogir y cais gan y dogfennau a ganlyn: 

• Cynlluniau llawn manwl a drychiadau  

• Cynlluniau Tirweddu Arfaethedig 

• Adroddiad Ecoleg 

• Strategaeth Golau 

• Adroddiad Acwstig 

• Asesiad Trafnidiaeth  

• Strategaeth Ddraenio 

• Adroddiad cyfyngiadau risg llifogydd a chyfleoedd Ysgol Bontnewydd v 

 

14. Polisïau 

 

14.1. Nodir y canllawiau polisïau cynllunio cenedlaethol a lleol a ystyrir yn berthnasol i 

egwyddor y datblygiad hwn yn yr adran hon. 

Polisi ⁠Crynodeb 

PCYFF 1 Ffiniau Datblygu 

Mae ffiniau y datblygiad yn gyfyngedig i'r safle bresennol gan ymestyn 

i'r droedffordd i gerddwyr ar hyd y ffordd i ffurfio mynedfa gerbydol 

newydd, man gollwng a llwybrau troed.  

ISA 2 Cyfleusterau Cymunedol 

Mae'r datblygiad yn cynnig canolfan gymunedol newydd ac ysgol 

gynradd.  

PS5 Datblygu Cynaliadwy 

Mae'r datblygiad ar gyfer adeilad Carbon Sero Net fydd yn defnyddio 

ffynonellau ynni adnewyddadwy gyda golwg i ddod yn Allforiwr Net i'r 

grid.   

PCYFF 2 ⁠Meini Prawf Datblygu  

Mae'r datblygiad yn lle ysgol a chanolfan gymunedol bresennol ac 

mae wedi'i ddylunio i ddarparu mannau chwarae allanol digonol a lle 

parcio cysylltiedig ac ati gan wneud y gorau o gyfyngiadau'r safle.  

PCYFF 3 Dylunio a siapio lle 

Mae'r bwriad yn cyd-fynd â chyfyngiadau'r safle ac yn cymryd lle y 

strwythurau presennol sydd wedi eu heffeithio gyda chyfleuster 

newydd a modern.   

Mae deunyddiau naturiol a rhai a adferwyd yn ymwneud â'r hen 

deipoleg adeiladu wrth greu hunaniaeth newydd a pharhaol i'r 

gymuned.   

Mae'r gwaith tirlunio wedi ei ddylunio'n ofalus i reoli dŵr wyneb a 

dyblu'r nodweddion chwarae anffurfiol sy'n gwneud y mwyaf o'i apêl.  

PCYFF 4 Dylunio a Thirweddu 

⁠Datblygwyd strategaeth y safle o amgylch y topograffi presennol ac 

mae'n defnyddio lefel llawr gwaelod wedi'i rannu i leihau effaith 

gyffredinol y adeilad.   

Mae gan yr ystafelloedd dosbarth fynediad i ofodau addysgu allanol 

sy'n defnyddio'r coridor ecoleg presennol fel cefndir i wella coridorau 

gwylio drwy'r adeilad.   

Ychwanegir at nodweddion y gwaith plannu a thirlunio gyda thoeau 

gwyrdd.  

 

PCYFF 5 Rheoli Carbon 

Bydd yr adeilad yn Carbon Sero Net. 

PS19  Gwarchod a lle bo'n berthnasol Gwella'r Amgylchedd Naturiol.   

Bydd y bwriad yn gwella bioamrywiaeth a chyd-destun naturiol y safle. 

 


